
НАШАҚОРЛЫҚ



⚫ Нашақорлық-наркомания (грек тілінен narke – 
мелшию жəне manіa – ессіздік, құтырыну) – 
есірткі заттарға патологиялық дағдыланудың 
нəтижесінде пайда болатын созылмалы ауру.



⚫ Нашақорлық-дамуының белгісі ол адамның жеңіл 
міңезі, өзін-өзі ұстай білмеуі жəне жаңа 
нəрселерді байқап көргісі келгені басты рөл 
ойнайды. 

⚫ Нашақорлықтын бастапқы этаптарында адам 
наркотиктің белгілі түрін тандайды жəне оларды 
кез келген уақытта пайдалану тəуелділігі пайда 
болады.



⚫ Наркотиктерді жиі 
қолдана бастаған соң 
адам организімі өзгере 
бастайды. Организімнің 
қорғану реакциясы 
жойылады. 

⚫ Нашақорлар наркотикті 
2-10 есе көп қолданады.
Бірте-бірте наркотиктерге 
психологиялық мания 
пайда болады.



⚫Есірткі түрлері:
  Токсикомания
  Марихуана
  Героин
  Кокаин
  Экстази



⚫ Токсикомания
Токсикомания– булармен, газдармен демалу. Токсикоманияның кейбір 
формалары ароматтық жəне басқа да заттар, мысалы тұрмыста 
қолданылатын ацетон, бензол арқылы таралады. Бұл ерітінділер, 
тазартқыштар, синтетикалық желімдер, никробояулар, дақтарды кетіретін 
сұйықтықтар жəне т.б. Үйде негізінен дезодорант-спрей, шашқа арналған 
лак, жиһазды тазартуға арналған сұйықтық, тырнаққа арналған лак, 
бензин жəне т.с.с.
Токсикоманияның əсерінен бұлшық ет аурулары, жүріс-тұрыс бəсеңдеуі, 
салмақ жоғалту, бауыр мен бүйрек қызметінің бұзылуы, бас миының жəне 
жүйке жүйесінің бұзылуы, еске сақтау, ойлау қабілеттерінің əлсіреуі 
сияқты ауруларға, ал əрі қарай Асфиксияға (дем алудың қиындауы), естен 
тануға, комаға жəне кенеттен қайтыс болуға əкеліп соғады.



⚫ Марихуана
Марихуана– кептірілген, ұсақ туралған жапырақтың, 
тұқымдар мен жасыл, қоңыр немесе сұр түсті сора 
гүлдерінің қосындысы. Марихуана – көптеген елдерде, 
оның ішінде Қазақстанда көп таралған заңсыз есірткі.
Марихуананың ықпалындағы адамның басы айналады, 
жүрісі бұзылады, үнемі күле береді жəне есте сақтау 
қабілеті төмендейді.
Марихуананы шегуді кейбіреулер денсаулыққа зиян емес 
деп санайды. Алайда, ол денсаулыққа үлкен зиян келтіреді.



⚫ Героин
Героин - ең алдымен опий пайда болды, содан кейін одан 
морфин алынды, одан героин шығарылды. Героин өзінің 
есірткілік белсенділігімен морфийннен əлдеқайда асып 
түседі. Ол қыздырғаннан кейін тамырға егіледі, шегіледі, 
онымен демалады. 2008 жылдың 8 айы ішінде Астана 
қаласында героиннің дозасын асырып қолданғаннан 19 
жастан 30 жасқа дейін 48 адам көз жұмған.
Нашақорлардың түн ұйқылары бұзылады, артериалдық қан 
қысымы төмендейді, ине салу нəтижесінен тамырлары 
тесіледі, бауыры мен бүйректері ауырады, организмі дене 
жəне психологиялық жағынан əлсірейді, гепатит пен СПИД-
ке шалдығады, ақырында өлімге əкеп соғады.



⚫ Кокаин
Кокаин – коки өсімдігінен шығарылған, негізінен ақ ұнтақ тəріздес 
есірткі. Кокаин ұнтағын ұсақтап мұрын арқылы тартады немесе тамырға 
енгізу үшін езеді.
Кокаинді тек бай адамдар қолдана алады, себебі оны сатып алу үшін 
аптасына мың доллардан астам ақша жұмсалады. Оған тез үйреніп кетуге 
болады. Кокаинді қолданушылар паранойд болып келеді, олар миына қан 
құйылуынан, жүректің қысылуынан кенеттен өліп кетеді.
Алғашқы дозадан алған жақсы əсерлерді сезіну үшін кокаинді жиі жəне 
көптеп қолдану керек болады. Есірткіні алғашқыда эйфорияны сезіну 
үшін енгізсе, кейін тек өзін жақсы сезініп, күйзелу немесе шаршаған 
жағдайын кетіру үшін қолданады. Қолданудың ақыры – сандырақтауға, 
дем алуының бұзылуына, есінен тануына, ақырында өлімге əкеліп 
соғады.



⚫ Экстази
  Экстази– 1987 ж. Испанияда болған бір дискотекада 
«экстази» таблеткасын (метилендиоксиметиламфетамин) 
музыкамен біріктіруден болған эффект «ашылды». Экстази 
қолданғаннан кейін жеңілдік сезіледі, күш-қуаты күшейеді, 
көңіл көтеріп, бірнеше сағат қатарымен шаршамай билеуге 
болады. «Экстази» 2 сағаттан 8 сағатқа дейін әрекет етеді. 
Алайда «Экстазиден» қайтыс болғандардың саны көп. Ол 
ең қауіпті есірткі құралдарының қатарына саналып, БҰҰ-
ның барлық елдерінде тыйым салынған. Осы есірткіні 
қолданған кезде адамның ми клеткалары, бауыры, бүйрегі 
бұзылады, жүйкесі бұзылады, тамырлары қысылады, 
ақырында өлімге әкеліп соғады.



Есірткіні қолданатындардың əлеуметтік сипаты да өзгерді, бүгінгі 
күнге олардың қатарын орташа жəне тіпті жақсы 
қамтамасыздандырылған отбасылардың балалары толтырып отыр.
Осы орайда аса қажетті шара бұл заңнаманы күшейту. 
Халықаралық тəжірибе бүгінгі күні есірткімен күресуде 
қылмыстық шараларды қатаң қолдануды талап етеді. 
Ұлыбритания,Бельгия, Грекия, Ирландия, Канада, Франция жəне 
басқа да елдер осы қылмыстар үшін өмір бойы бас бостандығынан 
айыруды белгіледі. Есірткіні сатқаны үшін өлім жазасына кесу 
Иран, Қытай, Сингапур, АҚШ жəне Тайланд заңнамаларында 
көрсетілген.



Президент өзінің «Қазақстан -2030: Барлық Қазақстандықтардың əл-ауқатының 
артуы, қауіпсіздігі жəне хал-ахуалының жақсаруы» атты халыққа жолдаған 
жолдауында: «Есірткіні жеткізгені жəне таратқаны үшін қатаң жазалау қажет.......
Есірткі – ерекше жəне өлімге əкеліп соғатын сфера жəне бұл жерде гуманизм 
принциптерін қаншалықты қолдану толғандырады. Бір жағынан – оны жеткізіп, 
таратушы адамның өмірі, ал басқасында - оның «көмегімен» қиылған есірткіні 
пайдаланушының өмірі тұр.
Осыған байланысты «Қазақстан Республикасының Қылмыстық, Қылмыстық-іс 
жүргізу кодекстеріне жəне Есірткінің заңсыз айналымы аясындағы 
жауапкершілікті күшейту мəселелері бойынша Қазақстан Республикасының 
əкімшілік құқықбұзушылықтары жөніндегі кодексіне өзгерістер мен толықтырулар 
енгізу туралы» Заңы əзірленіп, маусым айында қабылданды.
Бұл заң тек аса ауыр есірткі қылмыстары үшін қылмыстық жауапкершілікке 
тартады, олар ҚР ҚК-нің 250, 259, 260, 262-264 жəне 266 баптары бойынша 
белгіленеді.



Осылайша, жаңа заңға сəйкес келесі қылмыстық санкциялар қолданылуы мүмкін:
⚫ аса ірі көлемде есірткі контрабандасы үшін – 15 жылдан 20 жылға дейін немесе өмір 

бойы бас бостандығынан айыруға; лауазымды тұлғаның қызметтік жағдайын 
пайдаланып, есірткіні сатқаны үшін - 10 жылдан 15 жылға дейін бас бостандығынан 
айыруға; оқу орындарында жəне кəмелетке толмағандардың есірткіні сатқаны үшін – 
15 жылдан 20 жылға дейін немесе өмір бойы бас бостандығынан айыруға; ұйымдасқан 
қылмыстық топпен есірткіні сатқаны үшін - 15 жылдан 20 жылға дейін немесе өмір 
бойы бас бостандығынан айыруға; кəмелетке толмағандарды, екі немесе одан да көп 
адамдарды, сондай-ақ күш көрсетумен есірткіні пайдалануға тартқаны үшін - 7 жылдан 
10 жылға дейін бас бостандығынан айыруға; есірткіні пайдалануға тартып, соның 
негізінде адам өліміне əкеліп соққаны үшін - 15 жылдан 20 жылға дейін немесе өмір 
бойы бас бостандығынан айыруға; есірткіні пайдалану үшін притондар 
ұйымдастырғаны үшін – 3 жылдан 7 жылға дейін, ал қызметтік жағдайын 
пайдаланғаны немесе ұйымдасқан топпен ұйымдастырғаны үшін 7 жылдан 12 жылға 
дейін. Сонымен қатар, есірткі қылмысы тікелей заңсыз табыс табумен байланысты 
болғандықтан, осындай қылмыстың əрбір құрамы үшін мүліктерін міндетті түрде 
тəркілеу енгізілген.



⚫ Нашақорлармен жұмыс істеу жалпы 
кезең-кезеңімен жүргізіледі. Бұл 
айтылған кезеңдердің ең біріншісі 
науқастың организмін ауыр халден 
босатып, аяғынан тұрғызу болып 
табылады. Ал бұдан кейінгі кезең-
психологиялық көмек беру, екінші жұмыс 
алғашқыдан біраз күрделілеу. Өйткені, 
нашақорларды құрдымға кетіретін де 
олардың ішкі жандүниесінің əлсіздігі. 
Бұдан кейінгі емдеу жұмысы оларды 
еңбекке жарамды ету яғни реабилитация 
кезеңінен өткізу керек. Бір айта 
кететініміз нашақорлық тек медициналық 
ауру емес, бұл негізінен əлеуметтік 
дертке жақынырақ. 



Бүгінгі күні біздің елімізде осы есірткі мəселесі жайлы толғанбайтын 
адам қалмаған болар. Əсіресе, қазіргі кезде жастар мен жеткіншектер 
арасындағы есірткі мəселесі аса күрделі мəселе болып отыр, бұл 
нəубеттің əрбір үйге, əрбір сыныпқа, əрбір отбасына енуі мүмкін – шұғыл 
қимылдау қажет. Статистикалық есептерде – бұл көрсеткіштер, ал адами 
тұрғыда – бұл тірі жандардың өмірі. Солардың əр қайсысына барлығымыз 
бірлесіп, педагогтар, дəрігерлер, ата-аналар жəне жеткіншектердің өздері 
де қолғабыс беруіміз керек.
Елдегі есірткімен байланысты жағдайды жақсарту бойынша ауқымды 
жұмысты біз барлығымыз жұмыла атқаруымыз қажет. Сонда ғана біз 
оңтайлы нəтижелерге қол жеткізе аламыз. Қолдау болмаған жерде бір де 
бір іс табысты аяқталмайды. Күш-жігерімізді біріктіріп, елдегі қоғамдық 
есірткі иммунитетін құруға бағыттауымыз керек. Ең бастысы–есірткі 
бизнесіне жəне нашақорлыққа қарсы бірлесе отырып, күресуіміз қажет.


